ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ
ՆՈՅԵՄԲԵՐԻ 12-Ի N 1308-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

	1. ՀՀ արտաքին գործերի նախարարություն
	04.05.2023թ.

	
	N № 1111/22740-23

	1. Ներկայացված նախագծում Հավելված 3-ում 8-րդ կետը նախատեսվում է լրացնել «6-րդ և բառերով, սակայն իրավական որոշակիության սկզբունքը պահպանելու տեսանկյունից ելնելով, առաջարկում ենք փոխարինել «6-րդ կետի 3-րդ ենթակետում և բառերով:
	Չի ընդունվել: 
Քանի որ Որոշման մեջ համապատասխան փոփոխության նպատակը հայտով ներկայացված վավերապայմանների փոփոխության մասին ծանուցելն է:

	2. Որպես կարգավորման նպատակ նշվել է, որ անհրաժեշտ է փոփոխել ՀՀ  կառավարության 2009 թվականի նոյեմբերի 12-ի № 1308-Ն որոշման Հավելված N 5-ում հաստատված վերջնական օգտագործողի հավաստագրի օրինակելի ձևը և համապատասխանեցնել Հայաստանի Հանրապետության կառավարության 2009 թվականի նոյեմբերի 12-ի № 1308-Ն որոշման Հավելված N 2, 3, 4-ի 16-րդ կետով նախատեսված պահանջներին։  	
Նախագծով Հավելված 5-ում հաստատված վերջնական օգտագործողի և վերջնական օգտագործման հավաստագրի օրինակելի ձևը  ՀՀ կառավարության 2009 թվականի նոյեմբերի 12-ի № 1308-Ն որոշման Հավելված N 2–ում  16-րդ կետին համապատասխանեցնելու անհրաժեշտությունից ելնելով՝ առաջարկում ենք հավաստագրի օրինակելի ձևում  ներառել ներմուծվող ռազմական նշանակության արտադրանքի վերջնական օգտագործման նպատակի մասին տեղեկությունը, քանի որ համաձայն 16-րդ կետի՝ լիցենզավորված անձը ռազմական նշանակության արտադրանքի ներմուծում իրականացնելու համար դիմումին կից ներկայացնում է նաև  տեղեկություններ  (…)  Հայաստանի Հանրապետության տարածքում այդ արտադրանքի վերջնական օգտագործողի նույնաբովանդակ և վերջնական օգտագործման նպատակի մասին տվյալներ: Արտահանող երկրի պահանջով լիցենզավորող մարմինը, իսկ անհրաժեշտության դեպքում՝ այն պետական կառավարման մարմինը, որի համակարգման ոլորտում է կոնկրետ ռազմական նշանակության արտադրանքի վերջնական օգտագործումը, հաստատում է սույն մասում նշված բոլոր տեղեկությունները, ինչպես նաև հավաստում է, որ ռազմական նշանակության արտադրանքը չի փոխանցվի որևէ երրորդ երկիր կամ որևէ այլ կողմի, ինչպես նաև չի օգտագործվի հայտարարված վերջնական օգտագործման նպատակից բացի որևէ այլ նպատակով` առանց արտահանող երկրի լիազոր մարմնի գրավոր և պատշաճ կերպով վավերացված համաձայնության:	
	Ընդունվել է:

	2. ՀՀ ներքին գործերի նախարարություն
	12.05.2023թ.

	
	N 43/21/59141-23

	Որոշման նախագծի վերաբերյալ առարկություններ և առաջարկություններ չկան:
	Ընդունվել է:

	3. ՀՀ բարձր տեխնոլոգիական արդյունաբերության նախարարություն
	12.05.2023թ.

	
	N 01/22/4703-2023

	Նախագծի 1-ին կետի 6-րդ ենթակետով առաջարկվել է նոր խմբագրությամբ շարադրել Հայաստանի Հանրապետության կառավարության 2009 թվականի նոյեմբերի 12-ի N 1308-Ն որոշման (այսուհետ՝ Որոշում) հավելված 5-ը: Այդ առնչությամբ հայտնել են, որ առաջարկվող խմբագրությամբ տարբերակից դուրս են մնացել ներքոհիշյալ պահանջները.
«Ներմուծող պետությունը ճանաչում է, որ արտահանող երկրի լիազոր մարմինը իրեն իրավունք է վերապահում ստուգել մատակարարված արտադրանքի վերջնական օգտագործման նպատակը:»,
 «...վերը նշված արտահանվող ռազմական նշանակության արտադրանքը չի օգտագործվի վերը նշված նպատակից բացի որևէ այլ նպատակով` առանց արտահանող երկրի լիազոր մարմնի գրավոր և պատշաճ ձևով վավերացված համաձայնության:»
«Ներմուծող երկրի լիազոր մարմնի ստորագրությունը և կնիքը:»:
Նախագծին կից ներկայացված հիմնավորման համաձայն՝ նշված պահանջները հանվել են՝ համապատասխանեցնելով Որոշման Հավելված N 2, 3, 4-ի 16-րդ կետով նախատեսված պահանջներին, ըստ որի՝ համապատասխանության մասին եզրակացություն ստանալու համար դիմումին կցվող փաստաթղթերի ցանկում առանձին չի ներկայացվում Հավելված 5-ի՝ ռազմական նշանակության արտադրանքի վերջնական օգտագործողի ու վերջնական օգտագործման հավաստագրի ձևում ներառված վերոնշյալ պահանջները հիմնավորող փաստաթղթեր:
Այդ առնչությամբ գտնում ենք, որ Հավելված 5-ից վերոնշյալ պահանջները հանելու փոխարեն անհրաժեշտ է ընդամենը Որոշման Հավելված N 2, 3, 4-ի 16-րդ կետում կատարել լրացում՝ սահմանելով, որ համապատասխանության մասին եզրակացություն ստանալու համար դիմումին կցվում են նաև հիշյալ պահանջները հիմնավորող փաստաթղթեր: 
Հակառակ պարագայում չկարգավորված է մնալու պետության վերահսկողական  գործիքակազմը վերը նշված պահանջների պահպանման նկատմամբ, ուստի առաջարկում ենք դիտարկել նման կարգավորումները պահելու նպատակահարմարության հարցը:
	Ընդունվել է մասամբ:
Քանի որ որոշմամբ ներկայացված վերջնական օգտագործողի հավաստագիրը նախատեսված է ներքին շրջանառության համար և համաձայնեցվել է Որոշման Հավելված N 2, 3, 4-ի 16-րդ կետով նախատեսված պահանջներին:
Ինչպես նաև Որոշման Հավելված N 2-ի 16-րդ կետի 2-րդ պարբերության համաձայն՝ «Արտահանող երկրի պահանջով լիցենզավորող մարմինը, իսկ անհրաժեշտության դեպքում՝ այն պետական կառավարման մարմինը, որի համակարգման ոլորտում է կոնկրետ ռազմական նշանակության արտադրանքի վերջնական օգտագործումը, հաստատում է սույն մասում նշված բոլոր տեղեկությունները, ինչպես նաև հավաստում է, որ ռազմական նշանակության արտադրանքը չի փոխանցվի որևէ երրորդ երկիր կամ որևէ այլ կողմի, ինչպես նաև չի օգտագործվի հայտարարված վերջնական օգտագործման նպատակից բացի որևէ այլ նպատակով` առանց արտահանող երկրի լիազոր մարմնի գրավոր և պատշաճ կերպով վավերացված համաձայնության:»

	4. ՀՀ ազգային անվտանգության ծառայություն
	08.05.2023թ.

	
	N 11/704

	Որոշման նախագծի վերաբերյալ առաջարկություններ չկան:
	Ընդունվել է:

	5. ՀՀ պետական եկամուտների կոմիտե
	11.05.2023թ.

	
	N 01/3-2/28125-2023

	1. Որոշման նախագծի վերաբերյալ առաջարկություններ չկան:
	Ընդունվել է:

	2. Միաժամանակ առաջարկվել է որոշման մեջ ներառված ապրանքների ԵԱՏՄ ԱՏԳ ԱԱ ծածկագրերը համապատասխանեցնել Եվրասիական տնտեսական հանձնաժողովի խորհրդի 14.09.2021թ. N 80 որոշմամբ հաստատված Եվրասիական տնտեսական միության արտաքին տնտեսական գործունեության միասնական ապրանքային անվանացանկին։
	Ընդունվել է:

	Միաժամանակ, հաշվի առնելով ներկայումս աշխարհում տիրող իրավիճակը և արդի մարտահրավերները, առաջարկվել է որոշմամբ սահմանված ապրանքների ցանկը վերանայելու նպատակով՝ կազմակերպել քննարկում՝ ներգրավելով բոլոր շահագրգիռ գերատեսչություններին, ինչպես նաև «ԷՆ ՓԻ ՍԻ» սահմանափակ պատասխանատվությամբ ընկերությանը:
	Չի ընդունվել:
Քանի որ, նշված քննարկումները շահագրգիռ կառույցների հետ իրականացվել է սույն նախագծի միջգերատեսչական համաձայնեց-ման (քննարկման) ժամանակ:

	6. ՀՀ արդարադատության նախարարություն
	01.06.2023թ.

	
	N /27.0.1/27821-2023

	Նախագծի վերաբերյալ  առաջարկություններ չունի, սակայն նշել են տեխնիկական բնույթի հետևյալ դիտողությունները՝ 
1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ Նախագծի նախաբանում «Հայաստանի Հանրապետության» բառերն անհրաժեշտ է հանել:
	Ընդունվել է:

	2. «Նորմատիվ իրավական ակտերի մասին» օրենքի 14-րդ հոդվածի պահանջներին համապատասխան՝ առաջարկում ենք Նախագծի համարակալումը վերանայել:
	Ընդունվել է:

	3. Նախագծի 1-ին կետի 1-ին ենթակետի «ա» պարբերության մեջ առաջարկում ենք «Նկարագիր»  բառը փոխարինել «Նկարագիր 1.» բառով:
	Ընդունվել է:

	4. Նախագծի 1-ին կետի 1-ին ենթակետի «գ» պարբերության մեջ առաջարկում ենք «Խափանող» բառից առաջ ավելացնել «b.» տառը՝ համապատասխան ինկորպորացիան ապահովելու համար:
	Ընդունվել է:

	5. Նախագծի 1-ին կետի 4-րդ ենթակետի «բ» պարբերությունը անհրաժեշտ է խմբագրել, քանի որ Որոշման N3 Հավելվածի 8-րդ կետում «7-րդ կետում» բառեր առկա չեն:
	Ընդունվել է:



